Nûçeyên Hackney Homes: Îlon 2008

Nirxa çenek rêzgirtinê zêde ye
‘Ciwan belager in…kal û pîr nizanin ku çi dibe, çi diqewime. Ev tewre sterotîp li seranserî navçeyê belav in û vê havînê, Hackney Homes bi niştecîhên ji hemû temenan re xebat kir ku bi vê yekê mijûl bibe.

Di mehên havînê de, niştecîhên Hackney Homes ên ji hemû temenan li sîteyan tev li hejmarek çalakîyan bûn û li wir dilsozîya xwe ya çêtir hevfahmkirina niştecîhan dîyar kirin.

Ji hevdu hîn bûn
Li Banister House li Homerton, du keçên ciwan ku endamên koma dansê ya li herêmê ne gotin ku dixwazin bêtir mezin tev lê bibin ku çalakîyên ku ciwan dikin fahm bikin. 

 “Carinan ciwan bê sedem ji bo tiştan tên sûcdarkirin, em dixwazin ku mezin hewl bidin ku me fahm bikin û em ê jî heman tiştî bikin.”

Mezin her weha bi hewes bûn ku bibînin ku ciwan û niştecîhên kal û pîr hevdu çêtir fahm bikin. Gelekan anîn zimên ku bernameyên piştevanîya dê/bavtîyê ku nuha peyde dibin bi dilê wan in û bi hewes in ku tev li bêtir çalakîyên li sîteyan bibin.

Mifteya gengeşîyên di nav niştecîhên ciwan û yên mezin de ramana rêzgirtinê bû. Gelek ji pêşniyarên ku li depa xêznivîsan hatin kirin pêkanîna rêzgirtina di navbera komên temenan de armanc dikir. Di nav pêşniyarên ku mirovên ji hemû temenan bînin ba hev de ev hebûn: 

· Pêkanîna projeyeke Kalik/Pîrikê
· Kal û pîr serborîyên xwe bi ciwanan re parve bikin, wek hînkirina kesên din bi çêjên çand û muzîka xwe
· Bernameyên şêwirdarîyê ku ji alîyê niştecîhan ji bo niştecîhan tên birêvebirin
· Bikaranîna holên civakê ji bo çalakîyên we dersên dansê, çalakîyên sporê, klubên ciwanan û klubên dersa malê.

Ev pêşniyar ê wek beşeke dilsozîya Hackney Homes bo Rojeva Rêzgirtinê ya Hikûmetê bên şopandin. 
NÛÇE BI KURTÎ
Ji bo 2008an disa Xelatên Niştecîhan!

Ji Cotmehê û pey ve, navdayîyên (namzed) Xelatên Niştecîhên Aktîv ên Hackney Homes ên îsal dest pê dikin.  Navên wan kesên ku hun bawer dikin ku li cîhê lu lê rûdinin guhertinekê pêk tînin û dibin alîkar ku bibe cîhekî çêtir bidin. 

Mîsyona Hackney Homes ew e ku ‘xizmetên mikemel ên bikaranîna wan hêsan û xanîyên bi kalîte ku mirov bixwazin lê bimînin pêşkêş bike’ û em dizanin ku hinek niştecîhên bi rastî xwedî îlham ên ji hemû temen û piştgehan hene ku heroj alîkarîya me dikin ku em vê yekê bikin.

Pêwîstîya me bi we heye ku ev niştecîh bên naskirin û ji bo xelatekê navên wan bên dayin. 

Pakêtên navdayîkirinê ji meha bê û pey ve li Ofîsa Taxê ya herêma we peyde dibin, an jî biçin www.hackneyhomes.org.uk ku navan bidin. 

Xeta alîkarîya nêrevanan vebû
Nêrevanên li Hackney – mirovên ku bêpere lênêrînê dikin û li heval, meriv an cîranekî li navçeyê dinêrin – nuha dikanin ji bo şêwirdarî, 1-1 piştevanî û agahîya rast û nûjen telefonî xeta alîkarîya Nêrevanan bikin.   

Têkilî çêbikin bi Xeta Alîkarîya Nêrevanan re li 020 8356 3000, seet 8.00-20.00 Duşem-Înî, 9.00-13.00 Şemî, an jî email info@hackney.gov.uk
We pisnameyeke jêxweşbûnê sitendiye?

Em bi Ipsos MORI re xebatê dikin, ku sazîyeke serbixwe ya lêkolîn û anketan e, ku li ser navê me lêpirsînên me yên jêxweşbûna mişterî birêve bibin. 

Heke we meha çûyî pirsnameyeke jêxweşbûnê ya kirêdar an xwedî-lease sitendibe û ku we hîna ew tije nekiribe, em dîsa jî dixwazin ji we bibihîsin! Em ê agahîya ku hun pêşkêş dikin bikar bînin ku bi giştî çavdêrîya xizmetên xwe bikin û ji bo di pêşedemê de çêtirkirina wan li rêyan bigerin. Komîsyona Kontrolê jî wê di dema teftîşa Mijdarê de nêrînên we li pêş çav bigire. 

Ji bo sipasdarîyê her weha navê we yê têkeve nav pişkeke xelatê ku fişên kirînê yên £50, £75 û £100 qezenc bike. 

Heke we pirsnameyek sitendibe û pirsên we hebin, ji kerema xwe li gel xeta alîkarîyê ya Ipsos MORI li 0808 238 5402 têkilî çêbikin. 

Rojek ji bo Rojnivîskê: Çalakîya Kirêdaran 

Meha bê, çalakîyeke kirêdaran tê lidarxistin ku derfetê dide kirêdaran ku agahî û şêwirdarîya li ser hinek qadên xizmeta sereke ya Hackney Homes bidest bixin. Her weha kirêdar ê derfetê bibînin ku pirsên ji bo wan herî girîng ji Hackney Homes bikin.  

Çalakî yê roja Sêşema 28ê Cotmehê li Morley Hall li Mare Street bê birêvebirin. Wê desgehên pêşkêşî û agahîyan hebin ku li ser xizmetên bi taybetî ji bo kirêdaran rawestin, evên jêrîn ê di nav de bin:

· Şêwirdarîya diravîn (fînansî) û dayina kirêya we
· Tamîrên Hundir
· Li malê ewlekarîya gazê û 

· Malên Minasib
Wê her weha forumeke Pirs û Bersîvê hebe. Ji kirêdaran tê xwestin ku berî çalakîyê pirsan pêşkêşî Tîma Birêvebir a Hackney Homes bikin. 

Terry Edwards, Parêzvanê Tevlêbûna Niştecîh di Desteya Birêvebir a Hackney Homes de wisa digot, “Ev çalakî bi taybetî ji bo kirêdaran e. Ez hêvî dikim ku hun hemû yên ku pircar tevlêbûnê nakin û nayên civînan ê demê bibînin ku werin û awayê xebata Hackney Homes çêtir têbigihêjin. 

“Ez her weha bang li ciwanan dikim ku werin, ji ber ku hun pêşedema sîteyên me ne. Ez bê şik bawer dikim ku rêya yekane ya çêtirkirina sîteyên me guhdarîkirina mirovên ku lê dijîn e.”

Heke hun kirêdarekî Hackney Homes in û dixwazin tev lê bibin û/an pirsekê pêşkêş bikin, berî 17ê Cotmehê têkilî çêbikin li gel tîma Tevlêbûna Niştecîh li getinvolved@hackneyhomes.org.uk yan telefon bikin bo 020 8356 7845. 

Kreşek ê peyde bibe. Heke seqetîyeke we hebe û ji we re alîkarîya çûnhatinê pêwîst be, bi hejmara jorîn haya me jê çêbikin. 

Meha hevdayî hiştina Hackney
Îlon Meha Hevdayî Hiştina Hackney ye. Hackney Homes ê piştevanîya kampanya Hevdana Mezin bike û her kesî teşwîk bike ku çend deqîqan li ser bifikirin ku çi bandorê li hawirdorê dikin. 

Tîmên ku sîteyên we paqij û hevdayî dihêlin bibînin.

Zak di nav tîma Paqijîya Guhêzbar a Sîteyan de dixebite. Her roj, karê wî mijarên paqijîya acil e û avêtina tiştan jî di nav de ye. 

Va ye serta û pêşniyarên Zak ji bo paqij û hevdayî hiştina sîteya we:

· Avêtîyên xwe berê bipêçin dûre di şûtê re bavêjin.

· Kîsên zexm ên avêtîyan bikar bînin ku avêtî belav nebin.

· Heta ku dibe pir vezîvirandinê (recycle) bikin. Ji bo şêwirdarîya li ser vezîvirandinê telefon bikin bo 020 8356 6688.

· Ji bo rakirina mobîlyayên kevn û nexwestî yan hûrmûrên spî xizmetên herêmî bikar bînin. Hun dikanin saz bikin ku heta pênc tiştan bên rakirin, bi telefonkirina bo 020 8356 6688.

· Tiştên xwe bavêjin skîpên ku her Şemî li seranserî navçeyê tên pêşkêşkirin. Ji bo cîhên wan têkilî çêbikin bi 020 3546 6683. 

We zanîbû?

· Li sîteyên li Hackney bêtirî 3000 bermîlên civakê hene
· Li sîteyan avêtîyên herî belav materyalên pêçana xwarinê ne
· Xwedîyê kûçikan ku pîsîya kûçikên xwe ranakin, dikanin heta £80 ceza peran bixwin – nehîjyenîk, neqanûnî û qirêj e.

Kampanya makyajê li sîteyan belav dibe
Tîma boyaxkirinê ya Hackney Homes vê nêzîkê li gel ciwanên dilxwaz ên bîrbir ji fîrmayeke hiqûqê ya di warê navnetewî de sereke tev li hêzan bû ku alîkarîya makyaja Hola Civakê ya Webb Estate bibin.

Tîmên bi firçên boyaxê û tulûman çekdar bê westa xebitîn ku hola civakî ya ku ji alîyê niştecîhan ve bi rêzdarî tê bikaranîn boyax bikin. Înîsîyatîv bû hevkarîyeke rastî ya Hackney Homes û Hevkarîya Karsazîya Rojhilatê Londonê (ELBA) bû.

Hackney Homes wê rojê pisporî û zanîna boyaxê pêşkêş kir, hiqûqvanê ji Freshfields Bruckhaus Deringer jî bi hêza mirovîn û coş kar di demeke rekorşikandî de qedand. 

Holên civakî û bexçeyên li dora Hawksley Court û Yorkshire Grove jî bi vê projeya bi şirîkeyên din ên ELBA re, ku Barclays jî di nav de ye, hatin nuhkirin.  

TEV LÊ BIBIN
Ji bo niştecîhan derfetên perwerdeya kar
Tîma Tevlêbûna Niştecîh ji bo niştecîhên li Hackney ên bi coş û hewes rêzeyek dahnên perwerdeya kar plan kirine.

Ji perwerdeya Jîrektîyên Komîteyê û Hesab û Muhasebê heta Sekreterên Serketî û Wekhevî û Pirrengîyê, ders BÊPERE ne û ji hemû niştecîhên Hackney Homes re vekirî ne; ji serê Îlonê heta dawîya Cotmehê dom dikin.

Hun dikanin lîsteke giştî ya dahnên perwerdeya kar li beşa ‘Tev lê bibin’ a websîteya Hackney Homes peyde bikin. Ji bo bêtir agahîyê, têkilî çêbikin li gel Gareth Peters li 020 8356 3930 an jî email bişînin bo getinvolved@hackneyhomes.org.uk
Baş bixwin, baş bin…

Mesaja ku Komela Kirêdar Û Niştecîhên (KKN) Wilton Estate ji niştecîhên li sîteyê re dişand ev bû. KKN’a Wilton Estate bi serketinî rêzeyek Kombûnên Xebatê saz kirine, sipas ji bo fona granta Baca Projeyên Taybetî ya Kirêdaran.

Kombûnên xebatê ji alîyê pisporên xurekan tên birêvebirin ku şêwirdarîya xwarinên bijûn û agahîyên serta yên ji bo zêdekirina enerjîya we pêşkêş dikin. 

Di nav kombûnên bê yên xebatê de ev hene: 

· Çarşem 1 Cotmeh 2008: Xwarina bijûn a li gora budçeyê 

· Çarşem 5 Mijdar 2008: Xwarin û xulq 

· Çarşem 5 Çileyê Pêşîn 2008: Di mehên zivistanî de xwarinên bijûn
Cîh: Community Hall, Wilton Estate, E8 1BD
Dem: 10.00 – 12.00
Xêrhatin bo her kesî. Ji bo bêtir agahîyê, têkilî çêbikin li gel Karmendê Tevlêbûna Niştecîh, Mariarosa Frasca an jî telefon bikin 020 8356 6133.

 Lêkolîna SBK … nêrînên xwe ji me re bibêjin
We dizanî ku li Hackney deh Sazîyên Birêvebirîya Kirêdar (SBK) hene û bi hev re bêtirî %20ê milkên Şaredarîya Hackney birêve dibin?

Vê nêzîkê pirsnameyek ji bo hemû niştecîhên SBK ên li navçeyê hat şandin. Em dixwazin bizanibin ku hun ji bo xizmetên ku SBK’ya we pêşkêş dike çi difikirin. Wek sazîyekê, em her tim li rêyan digerin ku xizmetên xanî yên ku hun distînin çêtir bikin û lewra nêrînên we ji bo me girîng in. 

Ji bo encamên lêkolînê li vir binêrin. Heke pirsên we hebin, ji kerema xwe telefon bikin bo Alex Heslop li 020 8356 6027 an jî email bişînin bo alex.heslop@hackneyhomes.org.uk
 Reng reşandin û kêfa li sîteyên Hackney 

Sipas ji bo niştecîhên ku tev li kêfê bûn û alîkarî kirin ku Rojên Kêfa Civakî bibin ên herî baş! Sipasên taybetî ji bo KKN’ên seranserî navçeyê ku bi me re xebat kirin ku rojên kêfê bibin realîteyek. 
Heke li ser rojên kêfê hun dixwazin şûnve agahîyê bidin, em hez dikin ku ji we bibihîzin. Têkilî çêbikin li gel Tracey Dunn, Karmenda Şêwirdarî û Çalakîyan  li 020 8356 2066.

Civînên bê yên KKN (Komelên Kirêdar û Niştecîhan)
Heke hun qet neçûbin Komeleke Kirêdar û Niştecîhan (KKN), nuha demeke baş e ku hun wê biceribînin. 

Ji bo tarîxên Cotmeha 2008an
Boscobel                        

1
Fairbank                         

1
Lincoln Court                      
6
Regents Estate                         
6
Keir Hardie                        

7
St Mary’s                             
7
Shepherdess Market             
8
Banister House                  

10
Alden & Broadway         

14
Fawcett                          

15
Yorkshire Grove                  
15

Haberdasher                     

16
Manor                                

16
Woodberry Down North       
20

Lea View                           

21
Colville                          

22
Webb

                            
22

Fields                             

23

Charles Square and Pitfield      
27

De Beauvoir                    

27

Shrubland                           
27

Warburton and Darcy              
27

 

Tarîx dikanin biguherin. Ji bo sehkirina dem û cîhan, ji kerema xwe telefon bikin bo tîma Tevlêbûna Niştecîh li 020 8356 7845.

 Alîkarîya pêwengan û lêanîna mala we
Heke hun kirêdarekî Hackney Homes bin û kêmendam (seqet) bin an jî nexweşîyeke we ya dema dirêj hebe ku li ber çalakîyên we yên rojane astengan çêdike, alîkarî peyde dibe.

Hackney Homes bi hevkarîya Şaredarîya Hackney xebatê dike ku ji bo bikaranîna pêwengan ku ji çalakîyên rojane re bibin alîkar, an ji bo lêanîna (adaptasyon) malan piştevanîya niştecîhan bikin.

Bi awayekî otomatîk mafê min ê pêwengan an lêanîna malê çêdibe?

Em nikanin garantîyê bidin ku daxwaza we ya pêwengan an lêanîna mala we wê bê qebûlkirin. Divê hun hin krîterên ku şaredarîyê qebûl kirine bicîh bînin.

Ez ê ji bo Pêwengan û/an Lêanînê peran bidim?

Xizmetên Pêwengên Civakî ji bo hemû niştecîhên Hackney bêpere tên pêşkêşkirin. Lêanîn ji bo kirêdarên Hackney Homes bêpere ne û Hackney Homes ê lênêrîn, servîs an heke pêwîst be, guherandina wan jî bike.

Hemû pêweng aîdî Şaredarîyê ne û ji bo heta ku pêwîstî pê hebe bi deyn tên dayin. Hemû pêweng, wê lênêrîn û servîsa wan bê kirin û wek ku pêwîst e bên nuhkirin. 

Xwedî-lease dikanin ji bo Granta Tesîsên Kêmendaman serîlêdanê bikin, bi astên hatinê ve girêdayî ye, da ku alîkarîya mesrefên lêanîna malên wan bike. Heke we ji bo Mafê Kirînê serîlêdan kiribe, hun ê muamela xwedîyê niştecîh/xwedî-lease bibînin.

Divê ez bi kê re têkilî çêbikim? 

heke hun dixwazin ku ji bo şêwirdarî û bêtir agahîyê yan ji bo nirxandineke li malê bi kesekî re bipeyivin, ji kerema xwe têkilî çêbikin:

Xizmeta Gîhandinê: Pêweng û Lêanîn (adaptasyon) – ji bo mezinan
Tel: 020 8356 6262

Email: access@hackney.gov.uk

Xizmeta OT a Întegrekirî ya Zarokan (ji bo zarokên heta 19 salî)

Tel: 020 7014 7025

Faks: 020 7014 7001

Teftîşa 2008an: Çêtirkirina xizmetên ji bo niştecîhan
Hackney Homes ê di Mijdarê de ji alîyê Komîsyona Kontrola Hesaban ve bê teftîşkirin. Armanca me sazîyeke du-stêrk e û ku bikanibin fonên zêdekirî yên hikûmetê bidest bixin, da ku Malên Minasib temam bikin.

Di 2007an de, em hatin teftîşkirin û wek rêxistineke yek-stêrk ku hêvîyên çêtirkirinê dide hatin nirxandin. Ji wê demê û vir de, me temîyên Komîsyona Kontrolê bicîh anîne û hinek guhertinên mezin pêk anîne.

· Em nuha ji bo kirêdaran bêtir tamîran pêşniyar dikin
Hackney Homes berfirehîya tamîrên ku em ji bo kirêdaran pêşkêş dikin zêde kiriye. Ev tê wê wateyê ku em nuha tiştên wek guherandina qulpikên mûslixan û nuhkirina derîyên hundir dikin. Û me polîtîkayek heye ku dike ku em pêşanîyê bidin tamîrên ji bo kirêdarên di rewşa xesas de.

· Me kalîteya milkên vala ji bo kirêdaran çêtir kir
Me her tim xanî bi lez dane kirê, lê belê sala çûyî em li ser çêtirkirna kalîteyê û kêmkirina malîyetê xebitîne. Komên fokusê yên nuh ên kirêdaran alîkarîya me kirine ku standarda kirêdayinê çêtir bibe û nuha pir kêm xanî ji ber sedemên kêm kalîte bûnê tên redkirin.

· Em bêtir awayên tevlêbûnê ji bo niştecîhan pêşkêş dikin
Niştecîh li ser ku çawa dikanin tev lê bibin bêtir xwedî tercîh in. Hun dikanin tev li komeke fokusê bibin, tev li lêkolînekê bibin, bibin endamekî panela xwendinê yan bibin endamekî forumeke taybetî wek foruma kêmendamîyê an foruma milkên li ser cadê. Û hîn jî avasazîya fermî heye, lewra hun dikanin tev li Komela Kirêdar û Niştecîhan (KKN) a herêma xwe bibin. Endamên KKN li panelên taxê û Koma Têkildarîya Niştecîh tên temsîlkirin ku di asteke stratejîk de tev lê dibin. Di kêmî salekê de, bêtirî 1200 niştecîhan xwe dane qeydkirin ku bêtir tev lê bibin.

· Me standardên nuh ên xizmetê hene ku ji bo hemû xizmetan derbas dibin
Sala çûyî, me tenê hejmarek bi sînor standard hebûn ku ji bo çend xizmetên me derbas dibûn. Piştî şêwirdarîyeke berfireh bi niştecîh û karmendan re, nuha standardên me hene ku ji bo hemû qada xizmetê derbas dibin.

· Me konferansa Xwedî-lease’an a cara yekemîn li dar xist
Xwedî-lease hema hema yek ji sê mişterîyên me ne û me ji bo çêtirkirina komunîkasyona bi xwedî-lease’an re gelek tişt kirine. Di Çileyê Paşîn de, konferansa yekemîn a xwedî-lease’an hat lidarxistin û her weha me nuha li her ofîseke taxê karmendên têkildarîya xwedî-lease’an hene.

Nûçeyên Xwedî-lease û Xwedî-milkan
Bûyerên bê
Xizmetên Xwedî-lease û Mafê Kirînê roja Çarşema 24 Îlon 2008an Rojeke Şêwirdarîya Karên Sereke li dar dixin.  Nameyek ji bo wan xwedî-lease’an hat şandin ku bernameya Malên  Minasib di vê sala fînansê de û di 2009/10an de bandorê li wan dike. 

Rojeke Şêwirdarîya Fînansê ji bo dawîya Cotmeha 2008an tê plankirin.

Lêkolîna xwedî-lease’an
Ji bêtirî 3000 xwedî-lease’ên bi korfelaqî hilbijartî re pirsnameyeke xwedî-lease hatiye şandin. Heke we pirsnameyek sitendibe, ji kerema xwe wê li me vegerînin, ji ber ku ev ji bo we derfetek e ku hun ji me re bibêjin ku em karê xwe çawa dikin. 

Mesrefên Rastî yên Bihayê Xizmetê yên 2007/08an 
Mesrefên Rastî yên Bihayê Xizmetê yên sala fînansê ya 2007/08an ê di demeke kin de bi we re bin. Îsal em rapora muameleyên nîvê salê lê zêde dikin ku wê bandora mesrefên rastî li hesabê we yê bihayê xizmetê raber bike. Dema ku hun mesrefên xwe yên rastî bistînin, ji kerema xwe hemû lêpirsînan li gel tîma Xizmetên Mafê Kirînê, Xizmetên Mişterî bikin li 020 8356 2100 an jî 020 8356 2299. Hun her weha dikanin email bişînin bo service.charges@hackneyhomes.org.uk
Heke hun dixwazin biçin û bi karmendekî Hackney Homes re rû bi rû bipeyivin, wê pêwîst be ku hun telefonî tîma xwe ya Xizmetên Mişterî bikin û randevûyekê veqetînin. Randevûyek sazkirin ê bibe alîkar ku em bicîh bikin ku lêpirsîna we baldarîya pêwîst bibîne. Ofîsên me ji Duşemê heta Înê ji 9.00an heta 17.00an vekirî ne, li: 298 Mare Street, London, E8.
Nûçeyên Kirê
Hackney Homes dilsoz e ku hemû hatina kirê kom bike. 

Kirêya we mesrefê dayina malê bo we û tamîr, lênêrîn, paqijî û birêvebirîya sîteyan jî di nav de xizmetên ji bo we dinixumîne. Peymana we ya kirêdarîyê ya îmzekirî dibêje ku kirê her hefte pêşin tê dayin. Ev tê wê wateyê ku heke hun kirêya xwe dereng bidin, hun peymana kirêdarîya xwe binpê dikin. 

Nedana kirêya we dikane bibe sedem ku, jidestçûna mala we jî di nav de, muameleyên girîng bên destpêkirin.

Em ê hewl bidin ku, alîkarîya hemû serîlêdanên alîkarîya sosyalê yan ji bo we pêşkêşkirina şêwirdarîya bêpere ya deyn û pere jî di nav de, heta ku dibe pir alîkarîya we bikin.

Destpêkirina muameleyên hiqûqî her tim çareya dawî ye, lê belê heke hun kirêya xwe nedin, em ê vê gavê bavêjin û hun dikanin xwe têxin rîskê ku mala we ji destê we biçe.

Gora Dîrokî ya Hackney ket lîstê
Gora nevîyekî çalakvanekî sereke yê tevgera betalkirina dîltîyê (koletî) di Derece II de ketiye lîstê. Lîstkirna gora Joanna Vassa li Goristana Abney Park Cemetery, Stoke Newington, tê wê wateyê ku divê di biryarên ku bandorê li pêşedem û parastina wê dikin de, bêtir baldarî bê nîşandan.

Vassa di navbera 1795-1857an de jîyaye û têkilîya wê ya bi Stoke Newington re baş hatiye dokumentkirin. Li Tottenham Road maleke wê hebû, nuha cîhê Xwendegeha Our Lady and St Joseph RC ye.

